Прадмет: Беларуская мова
Тэма: Фанетыка і арфаэпія. Арфаграфія і культура маўлення
[bookmark: _GoBack]Урок № 8:Прынцыпы беларускай арфаграфіі. Напісанні, заснаваныя на фанетычным прынцыпе. Правапіс галосных о,э, а; е, ё, я
Мэты: 
1. Сфарміраваць уяўленне аб прынцыпах беларускай арфаграфіі, напісаннях, заснаваных на фанетычным прынцыпе, пашырыць веды аб правапісе галосных о, э, а; е,ё,я.
2. Удасканальваць навыкі напісання галосных о, э, а; е,ё,я ў адпаведнасці з арфаграфічнымі нормамі.
3. Развіваць уменне творчага ўяўлення, інтуіцыі, супрацоўніцтва.
4. Выхоўваць культуру энергазберажэння, беражлівыя адносіны да прыроды.
Тып урока: урок тлумачэння новага матэрыялу з элементамі энергазберажэння
Абсталяванне: відэазапіс фрагмента фільма “Девчата” ( спасылка ), рэбусы (спасылка ), ватманы для кластэраў, эпіграф, карткі з заданнямі, ілюстрацыі розных відаў альтэрнатыўнай энергіі ( спасылка ), карткі для рэфлексіі (спасылка ).
Эпіграф:
Вучэнне - свет, а невучэнне – цемра.
Ход урока
1. Арганізацыйны этап
1) Вітанне
2) Праца з эпіграфам. 
(Дэманстрацыя відэафрагмента з фільма “Девчата”. Вучні робяць вывад, які эпіграф будзе сёння на ўроку. Прыказка запісваецца на дошцы).
· Што абазначае дадзеная прыказка?
· У якім значэнні ўжыта слова “свет” у прыказцы? (нешта новае, светлае, пачатак чагосьці)
· Якое значэнне мае слова “свет”? (1. Зямля з усім тым, што на ёй існуе. 2. Чуць свет – раніцай, на золку).
(Дзеці назавуць па аналогіі з рускай мовай, што слова “свет” абазначае, напрыклад, пэўную крыніцу асвятлення,  сонечны свет, свет лямпачкі).
· А якое слова адпавядае такому значэнню ў беларускай мове? (у беларускай мове такому значэнню адпавядае слова “святло”).
2. Паведамленне тэмы, мэтаў урока
(На дошцы запісаны 2 словы: “свет і святло”)
· Паглядзіце на гэтыя два запісаныя словы. Давайце паспрабуем вызначыць тэму нашага ўрока. Пра што мы будзем гаварыць? (Настаўнік запісвае тэму ўрока на дошцы“Правапіс галосных о,э, а; е, ё, я”).
· Этап мэтавызначэння. Прыём “Тэлеграма”
(Запісана слова “СВЯТЛО”. На кожную літару дадзенага слова трэба падабраць дзеяслоў – тое, чым будзем займацца на ўроку).
3. Разгадванне рэбусаў
(Вучні дзеляцца на групы. Кожная атрымлівае рэбусы. За кожны разгаданы рэбус – 1 бал)
· Вучні павінны разгадаць словы: вада, дрэва, сонца, вецер, энергія, эканомія, зямля.
· Знайсці сувязі паміж словамі, вызначыць лішнія.
(Сонца, дрэвы, вада, вецер, зямля – крыніцы альтэрнатыўнай энергіі. Іх выкарыстанне – эканомія энергарэсурсаў. Таксама гэтыя словы спрадвечна беларускія па паходжанні, а эканомія і энергія - запазычаныя).
4. Актуалізацыя ведаў. 
· Запісваюцца разгаданыя словы ў слупок. Вучням прапануецца іх змяніць так, каб о, э перайшлі ў а; е, ё – у я.
· Як называецца такая з’ява ў беларускай мове? (аканне і яканне)
5. Тлумачэнне новага матэрыялу.
- Cлоўнікавая праца [2, c.10-11]
 Вучні запісваюць у адпаведнасці з правіламі 10 слоў. Потым мяняюцца сшыткамі і правяраюць напісанне адзін у аднаго. (За кожнае правільна напісанае слова даецца 1 бал. Усяго за заданне – 10 балаў).
Камп’ют..р, ж..лацін, кал..ндар, д..фіцыт, інт..рн..т, орд..р, апов..д, ц..ц..раня, в..лізарны, л..г..нда.
- Хвілінка тэорыі [1, c.19-21]
- У некаторых спрадвечна беларускіх словах са складамі ро, ло замест о не пад націскам пішацца ы. (глотка – глытаць, бровы – брыво)
- Літара э пішацца як пад націскам, так і не пад націскам пасля зацвярдзелых, а таксама д, т, у пачатку некаторых запазычаных слоў, на канцы запазычаных слоў, а таксама ўласных імён, геаграфічных назваў, акрамя л, к (купэ, галіфэ, філе, піке).
- Канцавыя –эль, -эр перадаюцца як –аль, -ар. (шніцаль, пэйджар)
- У запазычаных словах у першым складзе перад націскам пішацца літара е (метро, кефір, мелодыя).
- Каранёвая этымалагічная я захоўваецца на пісьме незалежна ад націску (вязаць, сувязь, пояс, тысяча)
- Часціца не і прыназоўнік без заўсёды пішуцца з літарай е (не ведаў, без смеху)
-  Якія яшчэ правілы напісання, заснаваныя на фанетычным прынцыпе вы можаце назваць? (Дзеканне і цеканне, правапіс прыставак на з-, с-, фанетычнае падаўжэнне зычных, узнікненне прыстаўных зычных, правапіс у-ў).
6. Фізкультхвілінка.
· А цяпер трошкі паварушымся. Я папрашу вас устаць і падысці да любога прадмета ў класе, назва якога заснавана на фанетычным прынцыпе беларускай мовы. (Гэта можа быць – акно, стол, дзверы, тэлевізар, сцяна, дошка, шафа, партрэт і г.д)
7. Праца па замацаванні ведаў, уменняў і навыкаў
· Школа перакладчыкаў. Вучні працуюць у парах. Кожнай пары прапануецца выканаць заданне на картцы: перакласці сказ, знайсці напісанні, заснаваныя на фанетычным прынцыпе. За кожнае правільна выкананае заданне – 5 балаў.
· Обратите внимание на Ваши окна: отремониуйте их или замените на более теплые.
· Чтобы экономить тепло, нужно установить батареи с регулятором тепла, убрать от радиаторов мебель, поднять тяжелые шторы.
· Замените лампочки на светодиодные. Так вы сократите и расход электроэнергии, и плату за коммунальные услуги.
8. Падвядзенне вынікаў урока.
· Тэст “Напісанне літар о, э, е, ё, я”. [2, c.143-144]
(За гэтае заданне можна атрымаць 10 балаў. Сшыткі здаюцца на праверку настаўніку, ён канчаткова палічыць балы, вызначыць пераможцу і выставціць адзнакі).
9. Дамашняе заданне
Вучні атрымліваюць ватманы, на іх трэба намаляваць кластэр па правілах, заснаваных на фанетычным прынцыпе. На наступным уроку адбудзецца абарона работ.
10. Рэфлексія
(На дошцы замацаваны лямпачкі: адна ўсміхаецца, другая паказвае нейтральныя адносіны, трэцяя зусім згасла).
· Калі вы лічыце, што сённяшнія заняткі прынеслі вам свет, замацуйце сцікер пад адпаведнай лямпачкай. Калі нешта не атрымоўвалася, сцікер павесьце пад лямпачкай, якая згасла.
Выкарыстаная літаратура:

